
Deputacion Concello
Pontevedra % de Pontevedra

CONVENIO DE COLABORACION ENTRE O CONCELLO DE PONTEVEDRA E A
DEPUTACION PROVINCIAL DE PONTEVEDRA PARA LEVAR A CABO AS OBRAS DE
RENOVACION DA ILUMINACION EXTERIOR NA PARROQUIA DE LEREZ

En Pontevedra, na data da sinatura electronica

INTERVENEN

Dunha parte, don Luis Lopez Diéguez, presidente da Deputacion Provincial de Pontevedra,
na representacion legal que da mesma lle atribGe o artigo 34.1.b) da Lei 7/1985, de 2 de abril,
reguladora das bases de réxime local (LRBRL).

Doutra, don Miguel Anxo Fernandez Lores, alcalde-presidente do Concello de Pontevedra, na
representacion legal que do mesmo lle atrible o artigo 124.4.a) do mesmo texto legal.

E actuando don Gabriel Juan Rodriguez Alonso, en calidade de secretario accidental da
Deputacién Provincial de Pontevedra, e don José Carlos Castifieira Pifieiro en calidade de
secretario do Concello de Pontevedra, dando fe do acto que se celebra.

Ambalas dlas partes acttian nas representacions expresadas e recofiécense reciprocamente
capacidade bastante para o outorgamento e formalizaciéon deste convenio, con base nos
principios de colaboracién, cooperacion, coordinacion e eficacia que deben presidir as
actuacions das Administraciéns Publicas e, de comun acordo,

EXPONEN

I. Que a Deputacion e o Concello de Pontevedra comparten como criterio que os concellos,
como administracion democraticamente escollida, deben ser 0s axentes protagonistas nos
eidos administrativos aos que ten que corresponder a decision, o desefio e o impulso da
accion local e do desenvolvemento das politicas locais; ao tempo que as deputacions deben
actuar como institucions que desenvolvan politicas, plan e actuaciéns que faciliten que
concellos e cidadania poidan acadar os mesmos dereitos e servizos.

Il. Que a tales efectos, a Deputacién e o concello de Pontevedra vefien coordinando as stas
competencias mediante a sinatura de protocolos e convenios de colaboracion para afondar
na cooperacion administrativa entrambalas instituciéns e, particularmente, na cooperacion
destinada a planificacion e execucion de proxectos de interese xeral e infraestruturas
publicas, tales coma as referidas aos servizos a cidadania e infraestruturas deportivas,

culturais ou viarias, entre outras de caracter diverso.

Ill. Que ambas administraciéns locais tefien como obxectivo comun satisfacer as necesidades
e aspiraciéns da vecifianza, entre as que se atopan o medio ambiente, en particular a

DeputGCién Concello
Pontevedra de Pontevedra

proteccion contra a contaminacién luminica e atmosférica nas zonas urbanas, as
infraestruturas de titularidade municipal e o aseguramento na axeitada prestacion dos
servizos de competencia municipal, entre 0s que se atopa, como de prestacion obrigatoria, o
de iluminacion publica.

A finalidade deste acto é establecer unha cooperacion destinada a conseguir un obxectivo de
claro interese publico e comuan, consistente na renovacion das instalacion de iluminacion
exterior publica na parroquia de Lérez, sendo a mellora da eficiencia enerxética, o aforro
enerxético e a mellora do servizo a principal motivacion.

Por outra banda, a actuacién obxecto desta cooperacion interadministrativa prevé un reforzo
da iluminacién en pasos de peodns e nos espazos e vias peonis do Concello, mellorando a
seguridade peonil do municipio, coa finalidade de crear un espazo publico mais seguro e
cunha mobilidade mais amable.

Compre sublifiar tamén que a actuacion acometerase na iluminacion publica dos espazos
peonis e nos viais urbanos da parroquia de Lérez, existindo nalgin caso coincidencia co
trazado de estradas de titularidade autonémica ou estatal, como son a PO-223 e N-550, cuxo
mantemento foi cedido ao Concello, Administracién que agora pretende mellorar a visibilidade
destas vias cos mais altos criterios de eficiencia enerxética.

IV. Que o artigo 25 da LRBRL, e en sentido semellante o artigo 80 da Lei 5/1997, do 22 de
xullo, de Administracion Local de Galicia (LALGA), establecen que o municipio, para a xestiéon
dos seus intereses e no ambito das sllas competencias, pode promover actividades e prestar
0s servizos publicos que contriblian a satisfacer as necesidades e aspiracions da comunidade
vecifial nos termos establecidos neste artigo, exercendo en todo caso como competencias
propias e esenciais, nos termos da lexislacion do Estado e das Comunidades Auténomas, en
materia de infraestruturas e equipamentos de titularidade municipal, asi como nas de medio
ambiente urbano, en particular, na de proteccion contra a contaminacion acustica, luminica e
atmosférica nas zonas urbanas. Sublifiar tamén, que o artigo 26 da dita Lei establece como
un servizo que deben de prestar todos 0os municipios o de iluminacion publica.

Por outra banda, o art. 36.1.da mesma norma de réxime local encomenda &s deputacions o
aseguramento da prestacion integral e adecuada dos servizos de competencia municipal;
competencia en relacién coa cal a Deputacion ten previsto na sta planificacién a mellora das
infraestruturas e equipamentos dos concellos da provincia a fin de maximizar o benestar
social do conxunto da cidadania mediante 0 acceso a infraestruturas e servizos publicos
sostibles e respectuosos co medio ambiente.

V. Que a Deputacion, nos orzamentos do ano 2024, recolle unha aplicaciéon orzamentaria, no
capitulo de transferencias de capital, para convenios co Concello de Pontevedra.

VI. Que os convenios entre Administracions Publicas constitiien o instrumento axeitado para
desenvolver a sla cooperacion en cuestiéns de interese comuin, tal como establecen os
artigos 47 e seguintes da Lei 40/2015, de 1 de outubro, do réxime xuridico do sector publico;

DeputGCién Concello
Pontevedra @ de Pontevedra

o artigo 57 da LRBRL; os artigos 198 e seguintes da LALGA; asi como no disposto nos artigos
28.1 da Lei 38/2003, de 17 de novembro, xeral de subvenciéns (LXS), e 26.1 da Lei 9/2007,
de 13 de xufio, de subvenciéns de Galicia (LSG).

VII. Que a lexislacion vixente en materia de réxime local encomenda as deputaciéns a que
dirixan a sUa actividade a asegurar a prestacion integral e adecuada dos servizos de
competencia municipal, a tal efecto e co fin de posibilitar a consecucién real e efectiva dos
mesmos, é polo que instrumenta este convenio dirixido ao cumprimento das obrigas impostas
pola normativa vixente.

VIIl. Que a achega econ6mica da Deputacién de Pontevedra ten o caracter dunha
subvencién, en virtude do disposto no artigo 2 da LXS, séndolle de aplicacion o réxime
xuridico das subvenciéns. Neste senso, & vista do artigo 22.2 acreditanse na memoria do
expediente razéns de interese publico, social e econémico suficientes que xustifican a sta
concesion, tanto de natureza competencial como pola necesidade de apoiar e complementar
a capacidade econdémica do concello e polo interese vecifial das actuaciéns. Asi mesmo, no
artigo 28.1 da LXS establécese que a resolucién de concesidn e, no seu caso, 0S Convenios
através dos cales se canalicen estas subvencions estableceran as condiciéns e compromisos
aplicables de conformidade co disposto nesta lei.

IX. Que, de acordo coas precedentes consideraciéns e en desenvolvemento dos principios
de colaboracién e cooperacion, a Deputacién de Pontevedra e o Concello de Pontevedra
establecen como un dos seus obxectivos estratéxicos a actuacion coordinada de apoio en
materia de equipamentos e infraestruturas de titularidade municipal e acordan aprobar o
presente convenio de colaboracion, que asinan 0s aqui comparecentes, con arranxo as
seguintes

CLAUSULAS
Primeira. Obxecto do convenio

O obxecto do presente convenio é o de establecer as bases para a colaboracion econémica
entre a Deputacién Provincial e o concello de Pontevedra para levar a cabo as obras de
renovacion da iluminacion exterior na parroquia de Lérez, mellorar a eficiencia enerxética do
servizo e contribuir a mellora medioambiental do municipio, regulando as obrigas e
compromisos de cada unha das partes asinantes.

Segunda. Financiamento

O investimento obxecto do presente convenio ascende a cantidade total de UN MILLON
TRESCENTOS NOVENTA E SEIS MIL SEISCENTOS SESENTA E DOUS EUROS CON
TRINTA E TRES CENTIMOS (1.396.662,33 €), IVE engadido, que se corresponde co
orzamento total de execucidn da obra obxecto da colaboracion pactada, que sera financiado
integramente pola Deputacion de Pontevedra na anualidade 2024, contra a aplicacion
2024/942.9420.762.14.

DeputGCién Concello
Pontevedra de Pontevedra

O investimento previsto comprende todos os gastos que se derivan da execucion das obras
a realizar, excluidos os da redaccién dos proxectos, que foron realizados polo concello de
Pontevedra, e autorizados, no seu caso, pola Deputacién de Pontevedra mediante a sUa
aprobacién polo érgano provincial competente.

O financiamento necesario para a realizacion da obra comprendida neste convenio
realizarase da seguinte forma:

2024

Deputacion de Pontevedra (100%) 1.396.662,33€

A achega provincial consiste nunha contia maxima que ascende ao importe sinalado
anteriormente, polo que os posibles incrementos que puidesen producirse no orzamento de
execucion das obras que deriven do procedemento de contratacién administrativa ou da
execucion do contrato, asi como das sUas posibles modificacions, asumiranse
exclusivamente polo Concello de Pontevedra.

No caso de que o investimento realizado tefian un custo inferior ao inicialmente previsto e
sempre que isto non supofia unha execucion deficiente da totalidade do proxecto, a contia da
subvencion reducirase proporcionalmente, manténdose constante a porcentaxe de axuda
respecto ao custo total do investimento.

Terceira. Execucién

1. A execucion das actuacions e contratos as que se refire o0 presente convenio, tera lugar
durante os anos 2024 e 2025 de acordo coas obrigas de financiamento indicadas na clausula
segunda.

Non obstante, o eventual reaxuste da anualidade da execucién dos citados contratos podera
dar lugar ao reaxuste da anualidade do presente convenio, a cuxo efecto o concello de
Pontevedra, previa proposta da Comision de Seguimento do convenio, dard audiencia a
Deputacion no expediente que se inicie para o reaxuste das anualidades de calquera dos
ditos contratos e da resolucion que se dite.

2. O proxecto técnico aprobado polo concello de Pontevedra e que se achega ao expediente
tramitado para a aprobacion do presente convenio, determina o ambito de actuacién do
convenio.

3. A Deputacién podera inspeccionar as actuacions obxecto do presente convenio cando o
tefia por conveniente, asi como formular as observacions que estime pertinentes, sen
prexuizo de que corresponda en exclusiva ao érgano de contratacién e ao responsable do
contrato a emision das ordes e instruciéns que procedan.

4. As actuacions realizadas no marco do convenio estaran sometidas & comprobacion
explicita da execucién das obras por parte dos servizos técnicos da Deputacion. A dita

Deputacion Concello
Pontevedra de Pontevedra

comprobacion material € un requisito imprescindible do que debe quedar constancia no
expediente xustificativo.

5. Cando rematen as obras, o Concello de Pontevedra comunicard & Deputacion Provincial
a data e hora en que tera lugar o acto de recepcion destas, ao que asistira, de consideralo
procedente, un representante da Corporacién provincial. A Administracion municipal remitira
a provincial copia da acta do dito acto de recepcion e a certificacién dos acordos municipais
que aproben a recepcion das obras executadas e a certificacion final destas.

Cuarta. Compromisos do Concello de Pontevedra
O Concello de Pontevedra obrigase a:

- Redactar e aprobar a documentacion técnica pertinente e o correspondente proxecto de
obra, asumindo o seu custo, e debendo remitila aprobada & Deputacion.

- Aprobar o texto do convenio pola Xunta de Goberno Local, de conformidade co artigo
127.1.g) da Lei 7/1985, e remitir unha copia do acordo & Deputacion.

- Obter as correspondentes licenzas e tramitar ante outros organismos as autorizacions
pertinentes que fosen precisas.

- Licitar, dirixir, executar, controlar e recibir a obra segundo a documentacion técnica
pertinente e o correspondente proxecto técnico.

- Remitir, unha vez formalizado o contrato de obra, unha copia deste & Deputacion, e
comunicar a data e hora en que tera lugar a comprobacién do replanteo, a que asistira, de
consideralo procedente un representante da Deputacion.

- Xustificar ante a Deputacién o investimento realizado mediante a expedicién das
correspondentes certificacions de obra aprobadas polo érgano competente do Concello;
aboandose para cada certificacion que se presente a parte proporcional en relacion ao custo
total do investimento.

— Comunicar a Deputacion a data e hora en que tera lugar o acto de recepcién das obras, ao
que asistira, de consideralo procedente, un representante da institucion provincial.

- Dar a adecuada publicidade a este convenio, de tal xeito que quede constancia que as obras
obxecto do presente convenio se levaron a cabo en colaboracién coa Deputacion.

- Levar a cabo o mantemento e conservacion das infraestruturas obxecto deste convenio,
tendo a asuncion da dita responsabilidade desde o dia seguinte ao da formalizacién da acta
de recepcion das obras coas obrigas establecidas na normativa patrimonial das
administraciéns publicas.

- Destinar os fondos percibidos ao obxecto concreto para o que foron concedidos.

DeputGCién Concello
Pontevedra de Pontevedra

— Comunicar & Deputacion de forma inmediata, a obtencion doutras subvencidéns ou axudas
para a mencionada finalidade procedentes de calquera administracién publica ou ente privado
nacional ou internacional, con expresién da sta contia.

- Prestar a colaboracion e facilitar canta documentacion lle sexa requirida no exercicio das
funcidns de fiscalizacion e control do destino das axudas que lle corresponden a Intervencién
Provincial, ao Tribunal de Contas e ao Consello de Contas.

— Cumprir as obrigas contidas na LSG, e en especial as recollidas no artigo 11 da mesma.
Tamén sera de aplicacion o establecido na LXS, e no seu regulamento, aprobado polo Real
Decreto 887/2006, de 21 de xullo.

Quinta. Compromisos da Deputacion de Pontevedra
A Deputacion obrigase a:

- Financiar os custos derivados do convenio, ata a cantidade disposta na clausula segunda,
que sera librada contra a presentacion das correspondentes facturas ou documentos
analogos acreditativos do gasto efectuado, asi como da restante documentacién xustificativa
necesaria e logo da sua fiscalizacidn pola Intervencion provincial.

- Prestar a colaboracion e facilitar canta documentacion lle sexa requirida no exercicio das
funciéns de fiscalizacion e control do destino das axudas que lle corresponden ao Tribunal de
Contas e ao Consello de Contas, en cumprimento do disposto no artigo 53 da Lei 40/2015 e
da Resolucién Presidencial nimero 2017008767 de 8 de maio de 2017, tratdndose asi mesmo
dun convenio cuxas achegas econémicas exceden de 600.000,00 €.

Sexta. Xustificacién e pagamento

Segundo o artigo 34.3 da Lei 38/2003 o pago da achega econdmica regulada neste convenio
realizarase mediante transferencia bancaria unha vez que o concello de Pontevedra xustifique
axeitadamente a realizacion do proxecto para 0 que se concedeu a axuda, nos termos
establecidos neste convenio e na normativa reguladora das subvencions publicas.

O tipo de xustificacion sera o de conta xustificativa con achega de xustificantes de gasto,
debendo de presentar a seguinte documentacion:

- Facturas rexistradas no punto xeral de entrada de facturas electrénicas da Administracion
Xeral do Estado (FACE) ou plataforma similar.

- O acordo municipal de aprobacién da certificacion de obra e da factura correspondente.
- Certificacions de obra executada.
Xunto coa primeira certificacion achegarase a seguinte documentacion:

- Unha copia da acta de comprobacion de replanteo.

Deputacion Concello
Pontevedra de Pontevedra

- Unha proba gréfica da difusion dada ao investimento que se financia coa axuda da
Deputacion.

- O nomeamento do/a director/a de obra e coordinador/a de seguridade e salde
- O contrato de adxudicacion da obra.

- Declaracion do conxunto de axudas solicitadas, tanto as aprobadas ou concedidas como as
pendentes de resolucién, para o financiamento do obxecto deste convenio, das distintas
administraciéns publicas competentes ou calquera dos seus organismos, entes ou
sociedades.

- O acordo ou resolucién de aprobacion do proxecto técnico do investimento.
Xunto coa ultima certificacion achegaranse:
- Informe final do/a director/a de obra.

- De producirse a tramitacion dun modificado, a certificacion expedida pola persoa funcionaria
competente de que a sUa tramitacion foi consonte a Lei de contratos.

- Acta de recepcion.
- Proba gréfica da difusion dada ao investimento que se financia coa axuda da Deputacion.

- Declaracion do conxunto de axudas solicitadas, tanto as aprobadas ou concedidas como as
pendentes de resolucion, para o financiamento do obxecto deste convenio, das distintas
administraciéons publicas competentes ou calquera dos seus organismos, entes ou
sociedades.

- Declaracion responsable de non estar o beneficiario incurso en ningunha das causas
previstas no artigo 10.2 da LSG, para ser beneficiario desta axuda.

- Calquera outra documentacion esixible pola normativa vixente para a correcta xustificacion
deste convenio ou que se considere necesaria para a comprobacion da correcta execucion
do obxecto do convenio.

A xustificacion debera de presentarse ante a Deputacién de Pontevedra no prazo maximo de
tres meses dende o fin da actuacion subvencionada. O prazo maximo para presentar a
xustificacion da achega sera o 31 de marzo de 2026.

O concello podera realizar xustificacions parciais, que responderan ao ritmo de execucion do
investimento, que se aboardn pola contia equivalente & xustificacion presentada. A
documentacion xustificativa verificarase polos servizos técnicos provinciais e fiscalizarase
pola Intervencién provincial antes de ser aprobadas e pagadas.

Sétima. Compatibilidade con outras subvencions

Conforme ao disposto no artigo 65.3, letra ¢) do Regulamento da LXS, aprobado polo Real
decreto 887/2006, do 21 de xullo, a achega econémica prevista no presente instrumento sera

Deputacion Concello
Pontevedra de Pontevedra

compatible con outras subvencidns, ingresos ou recursos para a mesma finalidade,
procedentes de calquera Administracién ou entes publicos ou privados, nacionais, da Unidn
Europea ou de organismos internacionais. Porén, o importe da subvencién en ningin caso
podera ser de tal contia que, illadamente ou en concorrencia con outras subvencions, axudas,
ingresos ou recursos, supere o custo da actuacion subvencionada.

Oitava. Publicidade

En toda a documentacién e informaciéns relativas a actuacion & que se refire o presente
convenio figuraran en todos os formatos os logotipos da Deputacion e do Concello de
Pontevedra.

As acciéns a desenvolver ao abeiro do convenio, deberan garantir un alto impacto e
visibilidade da colaboracion entre a Deputacion e o Concello de Pontevedra.

No cartel de obra figurara a imaxe corporativa da Deputacién Provincial e o financiamento da
administracién provincial as obras obxecto do presente convenio.

Por outra parte, en cumprimento do establecido na Resolucion de 15 de xufio de 2020, da
Intervencion Xeral da Administracion do Estado, pola que se regula o proceso de rexistro e
publicacion de convocatorias no Sistema Nacional de Publicidade de Subvenciéns e Axudas
Publicas, e, en aplicacion dos principios recollidos na Lei 19/2013, de 9 de decembro, de
transparencia, acceso a informacién publica e bo goberno, a Base de Datos Nacional de
Subvencidéns operara como sistema nacional de publicidade das subvencions.

A tales efectos e para garantir o dereito da cidadania a cofiecer todas as subvencions
convocadas en cada momento e cara a contribuir aos principios de publicidade e
transparencia, a Intervencion Xeral da Administracion do Estado publicara na stia paxina web
as subvencions concedidas, segundo o establecido nos artigos 20.4 e 20.8.b da LXS.

Novena. Comisidon de Seguimento

Para o seguimento e coordinacion da execucién deste convenio e resolucion das dubidas que
poidan producirse na sUa interpretacion crearase unha comision integrada por dous
representantes de cada unha das administraciéns asinantes, un dos cales tera caracter
técnico.

As sUas funcions, entre outras, seran as seguintes:

- A puntual recepcion de informacién sobre todas as actuacions que se produzan na
execucion do convenio a que este convenio se refire.

- Impulsar e avaliar o cumprimento deste convenio propofiendo as actuaciéons que se
consideren precisas.

- Propofier a interpretacion, no caso de dubida, do seu contido.

- Se xorden controversias na aplicacion do convenio propofierlles as partes a sta resolucion.

- A resolucién das dubidas que presente a interpretacion do convenio e, no seu caso, a
emision de informe se a dubida ten que ser resolta polos érganos de goberno das
administracions asinantes.

A comisidn reunirase cando o estime conveniente o seu responsable, por decisién propia ou
a peticién de calquera dos seus membros.

As sUas reunions teran lugar no Pazo Provincial da Deputacion ou na Casa do Concello de
Pontevedra. Na reunion constituinte da Comision de Seguimento designarase ao seu
responsable e ao/a seu/slia secretario/a que levantara acta das suas reunions.

Décima. Vixencia

O investimento obxecto deste Convenio debera estar executado e finalizado na data limite do
31 de decembro de 2025, fixandose un prazo de xustificaciéon ata o 31 de marzo de 2026.

No caso de que, por motivos xustificados, ou como consecuencia do axuste das anualidades
de execucion do contrato, as obras obxecto do presente convenio non estivesen rematadas
nesa data poderase estender sUa vixencia, previa emisién do informe da Comisién de
Seguimento no que debera especificar o prazo de prérroga.

Décima primeira. Extincién e causas de resolucion

De acordo co previsto no artigo 51 da Lei 40/2015, o convenio extinguirase polo cumprimento
das actuaciéns que constitien o seu obxecto ou por incorrer en causa de resolucién.

Seran causas de resolucion:
- O transcurso do prazo maximo de vixencia do convenio.
— O acordo unanime dos asinantes.

- O incumprimento das obrigas e compromisos asumidos por parte dalgun dos asinantes.
Neste caso, notificarase a parte incumpridora un requirimento para que, no prazo que se
sinale, cumpra coas obrigas ou compromisos que se consideran incumpridos. Este
requirimento serd comunicado tamén ao responsable da Comisién de Seguimento. Se
transcorrido o prazo indicado no requirimento persistira 0 incumprimento, a parte que o dirixiu
notificard & outra parte a concorrencia de causa de resolucidon e entenderase resolto o
convenio. A resolucién do convenio por esta causa podera dar lugar a indemnizacion dos
danos e perdas causados.

- Por decision xudicial declaratoria da nulidade do convenio.
- Por calquera outra causa distinta das anteriores prevista no convenio ou noutras leis.
Décima Segunda. Réxime xuridico e xurisdicion competente.

O presente convenio ten natureza administrativa e rexerase pola Lei 38/2003 e o Real Decreto
887/2006 nos seus preceptos basicos; a Lei 40/2015; a lexislacién basica do Estado en

materia de réxime local; a Lei 9/2007; os preceptos non basicos da Lei 38/2003 e do Real
Decreto 887/2006; polos pactos que se contefien neste convenio; polas Bases de Execucion
dos orzamentos das administraciéns asinantes e polas restantes normas de dereito
administrativo, e no seu defecto, as normas de dereito privado.

Asi mesmo, a falta de entendemento previo pola Comisién de Seguimento as partes quedan
sometidas a xurisdicion contencioso-administrativa na resolucion de posibles controversias
que puideran suscitar o incumprimento ou a interpretaciéon do convenio.

E en proba de canto antecede, as partes que intervefien asinan o presente convenio na data
da sinatura electronica.

O alcalde-presidente do Concello de Pontevedra, Miguel Anxo Fernandez Lores

O secretario do Concello de Pontevedra, José Carlos Castifieira Pifieiro

O presidente da Deputacion Provincial de Pontevedra, Luis Lopez Diéguez

O secretario accidental da Deputacion Provincial de Pontevedra, Gabriel Juan Rodriguez Alonso

= Pode verificar a integridade deste documento no seguinte enderezo:

